
༄།
དཔལ་ལྡན་འབྲུག་པའི་ཁྲིམས་ཀྱི་འདུན་ས།

ROYAL COURT OF JUSTICE


འཁྲུན་ཆོད་ཨང་༼ཆེ་མཐོ་༢༠༢༢-༡༥༢ ༽ 




    འབྲི་ཤོག་བདུན་ཅུ་པ།༼ཨེཆ་-༧༠༽

 མཐོ་གཏུགས་ཞི་རྩོད་འཁྲུན་ཆོད།

࿐
ད་ལན༑
 རྩི་རང་རྫོང་ཁག་ཁྲིམས་ཀྱི་འདུན་ས་ལས་ མཐོ་གཏུགས་ཕུལ་བའི་ རྩ་ཕན་གྱི་རྩོད་གཞི་དེ་ ཆེ་མཐོ་ཁྲིམས་ཀྱི་འདུན་སའི་རྩོད་འཛིན་ཨང་༼ཆེ་མཐོ་༢༠༢༢-༡༣༦༽ཅན་མར་ སྤྱི་ཚེས་༢༠.༤.༢༠༢༢ ལུ་བཀོད་གྲུབ། 
མཐོ་གཏུགས་པ་རྩོད་ཟླ།



རྩོད་རྩ། 
ངོ་མིང་

: ཅན་ད་ར་བྷ་དུར་ཏ་མང་།

ངོ་མིང་

: བཱལ་བྷ་དུར་ཐིང་ཏ་མང་།  
ཕོ/མོ       : ཕོ།                 
ཕོ/མོ

: ཕོ། 
སྐྱེས་ཚེས་

: ༨.༤.༡༩༦༦


སྐྱེས་ཚེས་

: ༡.༡.༡༩༦༤ 
མི་ཁུངས་ལག་ཁྱེར་ཨང་: ༡༡༨༡༡༠༠༠༢༩༧

མི་ཁུངས་ལག་ཁྱེར་ཨང་: ༡༡༨༡༡༠༠༠༥༠༣ 
ཕ/མ་མིང་
: ཚེ་འདས་ཅན་ད་ར་མཱན་ཏ་མང་།
ཕ/མ་མིང་    :ཚེ་འདས་བིར་ཁ་བྷ་དུར་ཐིང་ཏ་མང་།  
ཁྲམ་ཨང་

: ༥༤༧



ཁྲམ་ཨང་

: ༤༩༡  
གུང་ཨང་

: བ-༡༡-༣༥༩


གུང་ཨང་

: བ-༡༡-༢༢ 
གཡུས་

: གྲུབ་ཆུ་སྒང་།


གཡུས་

: གྲུབ་ཆུ་སྒང་། 
རྒེད་འོག་

: མཚོ་གླིང་མཁར།


རྒེད་འོག་

: མཚོ་གླིང་མཁར། 
རྫོང་ཁག་

: རྩི་རང་།


རྫོང་ཁག་

: རྩི་རང་། 
ལས་འགན་
: སློབ་དཔོན།


ལས་འགན་
:  སོ་ནམ་པ།
རྒྱབ་མི/ངོ་ཚབ་
: མེད།

     
རྒྱབ་མི/ངོ་ཚབ་
: མེད། 
རྩོད་དོནཿ ཞིང་ཆུ་བདེ་སྤྱོད་འབད་མ་བཅུག་པའི་སྐོར།

༡༽
རྩོད་གཞི་ངོ་སྤྲོད། 
མཐོ་གཏུགས་པ་རྩོད་ཟླ་ཅན་ད་ར་བྷ་དུར་ཏ་མང་དང་ རྩོད་རྩ་བཱལ་བྷ་དུར་ཏ་མང་རྩ་ཕན་གཉིས་པོའི་བར་ རྩོད་དོན་ཞིང་ཆུ་བདེ་སྤྱོད་འབད་མ་བཅུག་པའི་སྐོར་འགྲིགས་མིན་ལས་བརྟེན་ རྩོད་གཞི་ རྩི་རང་རྫོང་ཁག་ཁྲིམས་ཀྱི་འདུན་ས་ལས་གནང་མི་འཁྲུན་ཆོད་ལུ་ རྩོད་ཟླས་ དབུགས་མ་ཕྱིན་པར་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༡༠༩ པའི་དགངོས་དོན་ལྟར་ མཐོ་གཏུགས་ཆེ་མཐོ་ཁྲིམས་ཀྱི་འདུན་སར་ཕུལ་མི་འདི་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་པ་གཤམ་གསལ་ལྟརཿ 
༢༽
སྙན་གསན། 
༢.༡
སྟ་གོན་སྙན་གསན་



སྤྱི་ཚེས་༣.༥.༢༠༢༢ ལུ།
 
༢.༢
ཐོག་མའི་བརྗོད་དོན་ 


སྤྱི་ཚེས་༦.༥.༢༠༢༢ ལུ། 
༢.༣
མཐའ་བསྡོམས་འདྲི་གླེང་


སྤྱི་ཚེས་༡༧.༥.༢༠༢༢ ལུ། 
༣༽
དབྱེ་བཤེར༔ 
༣.༡
བཤེར་ཡིག་ཕུལ་མི་དེ་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་ ༣༡.༢ པ་ལས་མ་འགལ་བ། 
༣.༢
རྩི་རང་རྫོང་ཁག་ཁྲིམས་ཀྱི་འདུན་ས་ལས་གནང་བའི་འཁྲུན་ཆོད་ཨང་༼༢༠༢༢-༡༤༽ སྤྱི་ཚེས་༢༡.༣.༢༠༢༢ ཅན་མ། 
༤༽
མཐོ་གཏུགས་ཞིབ་བཤེར།༼དག་བཅོས་མེད་པར་འདྲ་བཤུས༽ 
༤.༡
མཐོ་གཏུགས་པ་རྩོད་ཟླ་ཅན་ད་ར་བྷ་དུར་ཏ་མང་ནས་ རྩོད་ཉོག་སྐོར་ལས་ རྫོང་ཁའི་ཐོག་ ཆེ་མཐོ་ཁྲིམས་ཁྲིར་ཕུལ་བའི་མཐོ་གཏུགས་བཤེར་ཡིག་ སྤྱི་ཚེས་༢༤.༣.༢༠༢༢ ཅན་མར་ཕུལ་བའི་ནང་གསལཿ 
“་་་༡༽ འཁྲུན་ཆོད་འདི་གི་ནང་གསལ་ གུས་རང་དང་ རྩོད་རྩ་ངོམ་བཱལ་བྷ་དུར་ཐིང་ཏ་མང་ཟེར་མི་ ང་བཅས་རྩ་ཕན་༢ གི་ཕམ་༢ ཆ་རང་ སྤུན་ཆ་འབདཝ་ལས་ ཧེ་མ་རང་གི་ཨ་པ་ཚེ་འདས་སོང་བའི་ཤུལ་ སའི་སྐལ་བགོ་བཤའ་རྐྱབ་བྱིན་མི་ རང་གི་མ་རྒན་ངོ་མིང་སོམ་མ་ཡ་ཏ་མང་ཨིནམ་ལས་ མ་རྒན་མོ་རའི་ཁ་ཐུག་ལས་ ས་ཆའི་སྐལ་བགོ་བཤའ་སྤྲོད་པའི་སྐབས་ལུ་རང་ མི་ངོམ་བཱལ་བྷ་དུར་ཐིང་ཏ་མང་ལུ་ ཞིང་ཆུའི་གཡུར་བ་སྤྲོད་པ་མེད་ཟེར་བའི་ངག་བརྗོད་ཕུལ་ཡོད་རུང་ མ་རྒན་མོ་རང་དང་རང་གི་དཔང་པོ་ཚུ་གིས་ཁ་ཐུག་ལས་ཕུལ་ཡོད་མི་ངག་བརྗོད་འདི་ལུ་ ཁྲིམས་འདུན་ལས་ངོས་ལེན་མཛད་མ་བཏུབ་པར་ རྩོད་རྩའི་དཔང་པོ་ཚུ་གིས་ཕུལ་ཡོད་མི་ངག་བརྗོད་ཚུ་ལུ་རྐྱངམ་ཅིག་ ངོས་ལེན་མཛད་ཡོད་མི་འདི་ལུ་ ཁེ་རྒུད་མ་བཏུབ་ཟེར་ཞུ་ནི།
༢༽ མི་ངོམ་ཁོ་རའི་དཔང་པོ་ཚུ་གིས་ཁ་ཐུག་ལས་ ཁོ་རང་སྤྱི་ལོ་༢༠༠༤ ལོར་གྱི་ཧེ་མ་ལས་རང་ ཐིང་ཀུ་ལོ་ཟེར་མི་ཞིང་ཆུའི་ཚོགས་པའི་གྲངས་སུ་ཨིན་པའི་ དོན་ཁུངས་མངོན་གསལ་འབད་ཡོདཔ་ཨིན་པས་ ཨིན་རུང་ དེ་བསྒང་ལས་རང་ ཞིང་ཆུ་འདི་ རང་གི་ས་ཆ་བརྒྱུད་དེ་སྤྱོད་ཆོག་པའི་གནང་བ་དང་དབང་ཆ་ ག་གིས་སྤྲོད་དེ་ ཁོ་གིས་ཞིང་ཆུ་འདི་སྤྱོད་ཅིག་ག་ འདི་རང་གི་ཧ་གོ་མ་ཚུགས་ཟེར་ཞུ་ནི།
༣༽ ཁྲིམས་འདུན་གྱི་དྲགོས་དྲང་དཔོན་མཆོག་གི་གཙོས་པའི་རྫོང་ཁག་བདག་སྐྱོང་ལས་ འགོ་དཔོན་ཚུ་ ས་གནས་ཁར་གཟིགས་ཞིབ་གནང་པ་བྱོན་པའི་སྐབས་ལུ་ཡང་ རྩོད་རྩ་བཱལ་བྷ་དུར་ཐིང་ཏ་མང་གི་ཞིང་ཆུའི་གཡུར་བ་ངོ་མ་དང་ ཆུ་ཞིང་ག་སྟེ་ཡོདཔ་ཨིན་ན་ཚུ་མ་གཟིགས་པར་ རྩོད་རྩའི་ཁ་ཐུག་ལས་བཏོན་མི་ ས་སྒོ་ཚུ་རྐྱངམ་ཅིག་གཟིགས་ཞིབ་གནང་ཐོག་ལུ་ ཁོ་གིས་ཞུ་མི་ཚུ་ལུ་རྐྱངམ་ཅིག་ ངོས་ལེན་མཛད་ཡོད་མི་ལུ་ ཁེ་རྒུད་མ་བཏུབ་ཟེར་ཞུ་ནི།
༤༽ རང་གི་སྣུམ་འཁོར་ཐལ་བའི་ལམ་ སྤྱི་ལོ་༢༠༡༢ འི་ལོར་སེལ་བའི་སྐབས་ རྫོང་ཁག་བདག་སྐྱོང་གིས་ཁ་ཐུག་ལས་ ས་གནས་ཁར་བྱུན་ཏེ་གཟིགས་ཞིབ་གནང་ཐོག་ལུ་ ངོས་ལེན་མཛད་དེ་གནང་བ་སྤྲོད་ཡོདཔ་བཞིན་ ལམ་སེལ་ཡོད་རུང་ དེ་བསྒང་རང་ཉིད་ལཱ་འབད་ས་ དབང་འདུས་རྫོང་ཁང་ནང་ལུ་འབདཝ་ལས་ རང་གི་གནང་བ་སྤྲོད་ཡོད་པའི་ཡིག་ཆ་ཚུ་མ་བཞག་སྟེ་འབད་རུང་ རང་གི་སྣུམ་འཁོར་གྱི་ལམ་འདི་ལས་བརྟེན་ཏེ་ ཁོ་གི་ཞིང་ཆུའི་གཡུར་བ་བཀག་རྐྱབ་འབད་བ་ཅིན་ དེ་བསྒང་ལས་རང་ ཁོ་གིས་ག་ཅི་སྦེ་ཉོགས་བཤད་ཀྱི་ཡིག་གུ་མ་བཙུགསཔ་ཨིན་ན་ འདི་ཚུའི་སྐོར་ལས་ དབྱེ་དཔྱད་མཛད་མ་བཏུབ་ཟེར་ཞུ་ནི།

༥༽ ད་ལྟོ་མི་ངོམ་འདི་ལུ་ སོ་ནམ་ལས་ཁུངས་ཀྱིས་ཁ་ཐུག་ལས་ ཆུ་གདུང་ཚུ་ཀྲམ་སྤེལ་འབད་དེ་ ཞིང་ཆུའི་དཀའ་ངལ་ཚུ་ག་ནི་ཡང་མེད་པར་ ཞིང་ཆུ་སྤྱོད་དེ་ཡོད་རུང་ མི་ངོམ་འདི་གིས་ གུས་རང་ལུ་ རང་གི་ས་ཞིང་ནང་ལས་ ཞིང་ཆུའི་གཡུར་བ་བྱིན་མ་བཏུབ་ཟེར་ག་ཅི་སྦེ་ ཉེས་འཛུགས་ཀྱི་ཞུ་བ་ཕུལ་དགོཔ་ཨིན་ན་ རང་གིས་ཧ་གོ་མ་ཚུགསཔ་ལས་ གོང་ལུ་བཀོད་ཡོད་པའི་གནད་དོན་ཚུའི་ཐོག་ལུ་ རང་ལུ་ཁེ་རྒུད་མ་བཏུབ་ལས་བརྟེན་ འདིར་ཁྲིམས་ཀྱི་འདུན་ས་ལས་ གོང་ལུ་ཞུ་མི་ལྟར་དུ་ མཐོ་གཏུགས་འགྱོ་ཆོག་པའི་གནང་བ་གཟབ་མོར་གནང་ཐུབ་ཞུ་་་”།
༤.༢
རྩོད་རྩ་བཱལ་བྷ་དུར་ཏ་མང་ནས་ རྩོད་ཉོག་སྐོར་ལས་ རྫོང་ཁའི་ཐོག་ ཆེ་མཐོ་ཁྲིམས་ཁྲིར་ཕུལ་བའི་བཤེར་ལན་ སྤྱི་ཚེས་༥.༥.༢༠༢༢ ཅན་མའི་ནང་གསལཿ 
“་་་ཐོག་མ་ཁྲིམས་འདུན་ནས་ ཁྲིམས་ཀྱི་རིམ་བགྱིས་པ་དང་འཁྲིལ་་ཞིབ་དཔྱད་རིམ་པར་གནང་བའི་ཤུལ་ འཁྲུན་ཆོད་གནང་མི་ལུ་ ངོམ་ཅན་ད་ར་བྷ་དུར་ཏ་མང་ཁོ་པ་ ཁེ་རྒུད་མ་བཏུབ་པའི་གནད་བཤད་དེ་ རྩོད་གཞི་ཆེ་མཐོ་ཁྲིམས་འདུན་ མཐོ་གཏུགས་ཕུལ་ཡོད་མི་འདི་ལུ་ རང་གི་ཁ་ཐུག་ལས་ རྩོད་ཉོགས་འདི་དང་འབྲེལ་བའི་ལོ་རྒྱུ་ཁ་གསལ་ཞུ་དགོཔ་དང་ སྒྲུབ་བྱེད་དཔང་པོ་སོགས་ གསལ་སྟོན་འབད་དགོཔ་ཚུ་ག་ར་ ཐོག་མ་ཁྲིམས་འདུན་ཕུལ་ཡོདཔ་ལས་ ནི་ལས་ལྷག་པའི་ལོ་རྒྱུ་གསར་འཐེབ་དང་སྒྲུབ་བྱེད་ཁ་སྐོང་ཚུ་ཕུལ་ནི་མེད་ལགས་ འདིར་དྲགོས་རིན་པོ་ཆེའི་ཞབས་ལས་ ཐོག་མ་ཁྲིམས་འདུན་ལུ་ཕུལ་ཡོད་མི་ཞུ་ཡིག་དང་ སྒྲུབ་བྱེད་དཔང་པོ་གསལ་སྟོན་འབད་ཚར་ཡོད་མི་དང་འཁྲིལ་ཏེ་ དབྱེ་ཞིབ་མཛད་གནང་ཞུ་་་”།

༥༽
མཐོ་གཏུགས་རྩོད་ཉོག 
༥.༡ 
མཐོ་གཏུགས་པ་གིས་ སྔོན་ཕམ་གྱི་ས་ཆ་སྐལ་བགོ་བྱིན་སྐབས་ རྩོད་རྩ་ལུ་ཞིང་ཆུ་འདི་ མཐོ་གཏུགས་པའི་ས་ཆ་བརྒྱུད་དེ་སྤྱོད་ཆོག་པའི་གནང་བ་སྤྲོད་པ་མེད་པའི་ཁར་  ཁོ་རའི་ས་ཞིང་ནང་ལས་བརྒྱུད་དེ་ སྣུམ་འཁོར་ལམ་སྟོན་ཡོད་མི་འདི་གིས་ རྩོད་རྩའི་ཞིང་ཁར་ཆུ་འགྱོ་སའི་གཡུར་བ་བཀག་བཞག་ཡོད་མི་འདི་ ལོག་བཏང་དགོས་པར་འཁྲུན་ཆོད་གནང་མི་ལུ་ ཁེ་རྒུད་མ་བཏུབ་པའི་ཞུ་བ་ཕུལ་མི་ལུ་ ངོས་ལེན་ཡོད་མེད།
༦༽
ཁྲིམས་ཁྲིའི་བསྐྱར་ཞིབ་བཅུད་དོན། 
༦.༡
གོང་གསལ་མཐོ་གཏུགས་རྩོད་ཉོག་དང་འབྲེལ་བའི་ ཐོག་མ་ཁྲིམས་འདུན་ནས་འཁྲུན་ཆོད་གནང་མི་དང་ རྩ་ཕན་གཉིས་ཀྱིས་ཁྲིམས་འདུན་ཕུལ་མི་གསལ་ཞུ་དང་སྒྲུབ་བྱེད་ཚུ་ འདིར་ཁྲིམས་འདུན་ནས་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་ཡོད།
༦.༢
གོང་གི་རྩོད་ཉོག་འདི་ལུ་ མཐོ་གཏུགས་པས་གསལ་མི་ནང་དོན་ ཁོང་ར་རྩ་ཕན་གཉིས་སྤུན་ཆ་ཨིནམ་ད་ སྔོན་མ་རྒན་གྱི་ས་ཆ་སྐལ་བགོ་བྱིན་པའི་སྐབས་ལས་རང་ རྩོད་རྩ་ལུ་ཆུའི་གཡུར་བ་སྤྲོད་པ་མེད་པའི་སྐོར་ མ་རྒན་དང་དཔང་པོ་ཚུ་གིས་ ཐོག་མ་ཁྲིམས་འདུན་ངག་བརྗོད་ཕུལ་ཡོད་རུང་ དེ་ལུ་ངོས་ལེན་མེད་པར་ རྩོད་རྩའི་དཔང་པོས་ཕུལ་མི་ངག་བརྗོད་ལུ་གཞི་བཞག་ཐོག་ སྤྱི་ལོ་༢༠༠༤ གི་སྔ་གོང་ལས་ ཐིང་ཀུ་ལོ་ཟེར་མི་ཞིང་ཆུའི་ཚོགས་པའི་གྲངས་སུ་ཨིན་པའི་ར་ཁུངས་ཐོན་ཡོད་རུང་ དེ་བསྒང་ལས་རང་ རྩོད་རྩའི་ཞིང་ཆུ་འདི་ མཐོ་གཏུགས་པའི་ས་ཆ་བརྒྱུད་དེ་སྤྱོད་ཆོག་པའི་གནང་བ་སྤྲོད་པ་མེད་པའི་ཁར སྤྱི་ལོ་༢༠༡༢ ལོར་ ས་ཆ་འདི་ནང་ལས་ སྣུམ་འཁོར་གྱི་ལམ་སེལ་བའི་སྐབས་ རྩོད་རྩའི་ཞིང་ཆུའི་གཡུར་བ་བཀག་བཞག་ཡོད་མི་འདི་ ལོག་ཐོབ་ལམ་ཡོད་པའི་འཁྲུན་ཆོད་གནང་ཡོད་མི་ལུ་ ཁེ་རྒུད་མ་བཏུབ་པར་མཐོ་གཏུགས་ཞུ་མི་ལུ་ ཁྲིམས་འདུན་ནས་བསྐྱར་ཞིབ་མཛད་པའི་སྐབས་ ཐིང་ཀུ་ལོ་ཟེར་བའི་ཞིང་ཆུ་དེའི་རྒྱུན་ལམ་འདི་ མཐོ་གཏུགས་པའི་ས་ཆ་ནང་ལས་ཨིན་ཏེ་འབད་རུང་ འབྲུག་གི་ཆུའི་བཅའ་ཁྲིམས་༢༠༡༡ ཅན་མའི་དོན་ཚན་༤༤༼ཅ༽པའི་དགོངས་དོན་དང་འཁྲིལ་སྐབས་ སའི་ཇོ་བདག་ཅིག་གི་ས་ཆ་བརྒྱུད་དེ་འོང་མི་གཡུར་དེ་ སའི་ཇོ་བདག་ལུ་དགོས་མཁོ་མེད་རུང་ ཆུ་སྤྱོད་མི་ཚུ་གི་གནང་བ་མེད་པར་ བཀག་ནི་དང་ཁ་བསྒྱུར་འབད་ནི་ཚུ་མ་ཆོག་པའི་སྐོར་བཀོད་མི་ལྟར་དུ་ མཐོ་གཏུགས་པས་ས་ཆ་ནང་ལས་ འཁོར་ལམ་བཟོ་སྟེ་ བཀག་བཞག་ཡོད་པའི་ཆུ་གཡུར་དེ་ རྩོད་རྩ་ལུ་ཐོབ་ལམ་ཡོད་པའི་ར་ཁུངས་གྲུབ་མི་འདི་ཡང་ དང་པ་ མཐོ་གཏུགས་པ་ཅན་ད་ར་བྷ་དུར་གྱིས་ ཞིང་ཆུ་སྤྱོད་མི་འཐུས་མི་ནང་དུ་ སྤྱི་ལོ་༡༩༨༥ ལས་ ༢༠༠༠ ལོར་ཚུན་བཟོ་བའི་ཡིག་ཆ་ཕུལ་ཡོད་པའི་ནང་གསལ་དང་འཁྲིལ་རུང་ དུས་དང་ཕུག་ རྩ་ཕན་གཉིས་ཀའི་ཕམ་གྱི་སྐབས་ལས་རང་ ཐིང་ཀུ་ལོའི་ཞིང་ཆུ་གི་གཡུར་བ་འདི་ གཅིག་གི་གཅིག་ལུ་ཉོགས་བཤད་གང་ཡང་མེད་པར་ གྲོགས་རམ་དང་མཐུན་ལམ་གྱི་སྒོ་ལས་ ལག་ལེན་འཐབ་ཡོད་པའི་ར་ཁུངས་འདུག །  

གཉིས་པ་ འབྲེལ་ཡོད་དཔང་པོ་ རྒེད་འོག་གི་ཆུའི་ཚོགས་པ་ཚུ་གིས་ ཐོག་མ་ཁྲིམས་ཀྱི་འདུན་ས་ སྤྱི་ཚེས་༩.༨.༢༠༢༡ ལུ་ཕུལ་མི་ངག་བརྗོད་ཚུ་དང་འཁྲིལ་རུང་ རྩོད་རྩ་བཱལ་བ་དུར་འདི་ སྤྱི་ལོ་༡༩༩༠ ལོར་ལས་ཚུར་ ཐིང་ཀུ་ལོའི་འཐུས་མི་ཚུ་དང་མཉམ་ བསྟུན་གྲོས་འབད་དེ་ ཡིག་ཐོག་ལུ་གནང་བ་སྤྲོད་དེ་མེད་རུང་ འཐུས་མི་འཛིན་སྐྱོང་པ་གིས་ངོས་ལེན་འབད་དེ་ འཐུས་མི་གྲལ་ཁར་འཛུལ་ཏེ་ ལོ་ངོ་མང་རབས་ཞིག་སོང་ཡོད་པ་དང་ ཁྲལ་འཐུས་འུར་ལཱ་ཚུ་ཡང་ འཐུས་མི་གཞན་དང་འདྲ་མཉམ་སྦེ་སྤྲོད་དེ་ཡོད་པའི་སྐོར་གཏམ་ཁ་ཕྲང་སྟེ་འདུག ། དེ་མཚུངས་རྒཔོ་གིས་ཁ་ཐུག་ལས་འབད་རུང་ རྩན་ཕ་གཉིས་ཆ་རང་ ཐིང་ཀུ་ལོ་ཟེར་བ་འདི་ལས་ ཞིང་ཆུ་སྤྱོད་མི་འཐུས་མི་ངོ་མ་ཨིནམ་མ་ཚད་ ཁོང་གཉིས་ཆ་ར་གིས་ ལས་འགུལ་འགོ་བཙུགས་པའི་ཉིནམ་ལས་ མཇུག་མ་བསྡུ་ཚུན་ གཡུར་བ་ཉམས་བཅོས་ཀྱི་ལཱ་འབད་དེ་ཡོད་པའི་སྙན་ཞུ་ སྤྱི་ཚེས་༤.༡༠.༢༠༢༡ ཅན་མར་ཡང་ཕུལ་ཏེ་འདུག། 
གསུམ་པ་ རྫོང་ཁག་བདག་སྐྱོང་ལས་ རང་བཞིན་མཐའ་སྐོར་གནས་སྟངས་འགོ་དཔོན་གྱི་སྙན་ཞུ་ སྤྱི་ཚེས་༡༢.༡༡.༢༠༢༡ ཅན་མ་ལྟར་དུ་འབད་རུང་ རྩོད་རྩ་བཱལ་ལྷ་དུར་ལུ་ ཞིང་ཆུའི་གཡུར་བ་ཐོབ་ལམ་ཡོད་ལས་ མཐོ་གཏུགས་པའི་ཞིང་ནང་ལས་ཡོད་པའི་གཡུར་བ་རྙིངམ་བརྒྱུད་དེ་འཐེན་འབག་ཆོག་པའི་སྐོར་བཀོད་འདུག་མི་འདི་ ཁྲིམས་འདུན་ལས་ ངོས་ལེན་མཛད་ཡོད།
བཞི་པ་ སོ་ནམ་འགོ་དཔོན་གྱིས་ སྤྱི་ཚེས་༡༣.༡༢.༢༠༢༡ ལུ་ ཁྲིམས་འདུན་སྙན་ཞུ་ཕུལ་མི་ལྟར་དུ་ཡང་ ཐིང་ཀུ་ལོ་ཟེར་བའི་ཆུ་འདི་ ལོ་ངོ་བརྒྱད་དང་དགུའི་བཅུ་ཕྲག་ལས་ལག་ལེན་འཐབ་ཡོད་མི་འདི་ སྤྱི་ལོ་༢༠༢༠ ལུ་ གཞུང་གི་ཉམས་བཅོས་འབད་དེ་ ད་རེས་འཕྲོ་མཐུད་དེ་ ཉམས་བཅོས་འབད་ཡོད་མི་དེ་གིས་ འཐུས་མི་ཡོངས་ལུ་ཕན་ཐོག་ཚུགས་པའི་ཁར་ ལོ་ངོ་མང་རབས་ཞིག་གི་སྔོན་མ་ལས་ སྔར་སྲོལ་ལམ་ལུགས་ལྟར་དུ་ ཆུ་ཐོབ་ཁུངས་ཡོདཔ་བཟོ་མི་དེ་ ད་ཚུན་ཉོགས་བཤད་གང་ཡང་མ་ལྷོད་པའི་ཁར་ མཐོ་གཏུགས་པ་དང་རྩོད་རྩ་གཉིས་ཀྱི་ཡང་ ངོས་ལེན་འབད་དེ་ རྟགས་བཀོད་དེ་འདུག་པ་ལས་བརྟེན་ ཁྲིམས་འདུན་ནས་ དངོས་འབྲེལ་དང་ཁུངས་ཐུབ་ཀྱི་སྒྲུབ་བྱེད་སྦེ་ གཞི་བཞག་ཡོདཔ་ལས་བརྟེན་ གོང་འཁོད་རྒྱུ་མཚན་ལས་བརྟེན་ རྩོད་རྩ་བཱལ་བྷ་དུར་ཐིང་ཏ་མང་གིས་ ཞིང་ཆུའི་གཡུར་བ་བདེ་སྤྱོད་འབད་དེ་ ལོ་ངོ་༢༠ ལྷག་སོང་འདུག་པ་ལས་བརྟེན་ མཐོ་གཏུགས་པས་ གཡུར་བ་ཐོབ་ལམ་མེད་པའི་ཉོགས་བཤད་བཀོད་མི་འདི་ ངོས་ལེན་མཛད་ཐབས་མ་བྱུངམ་ལས་བརྟེན་ མཐོ་གཏུགས་པས་ གཡུར་བ་ཡོད་ས་ལས་སྣུམ་འཁོར་ལམ་སྟོན་ཏེ་ ཆུའི་རྒྱུན་ལམ་མེདཔ་བཟོ་ཡོད་མི་འདི་ ད་ལས་ཕར་ཆུ་གཡུར་དེ་ རྩོད་རྩ་ལུ་ཐོབ་ལམ་ཡོད་པར་ རྩོད་གཞིའི་དོན་ཁུངས་ལུ་ ཐོག་མ་ཁྲིམས་འདུན་ལས་ འབྲེལ་བ་ཡོད་པའི་ཁྲིམས་དང་ ཁྲིམས་ཀྱི་དོན་འགྲེལ་མཛད་མི་ལུ་ནོར་འཁྲུལ་མེདཔ་ལས་ ཐོག་མའི་ཁྲིམས་འདུན་ནས་གནང་བའི་འཁྲུན་ཆོད་དེ་ལུ་ བསྒྱུར་བཅོས་མཛད་དགོཔ་མིན་འདུག །
༧༽
འཁྲུན་ཆོད། 
༧.༡
གོང་གི་བསྐྱར་ཞིབ་བཅུད་དོན་ནང་གསལ་ལྟར་ མཐོ་གཏུགས་པ་རྩོད་ཟླ་ཅན་ད་ར་བྷ་དུར་ཏ་མང་གིས་ སྣུམ་འཁོར་ལམ་སེལ་བའི་གནད་ལས་ རྩོད་རྩ་བཱལ་བྷ་དུར་ཐིང་ཏ་མང་གི་ཞིང་ཆུའི་གཡུར་བ་བཀག་བཞག་ཡོད་མི་འདི་ ཉོགས་མེད་རང་འཇགས་ཐོབ་དགོས་པར་ རྩི་རང་རྫོང་ཁག་ཁྲིམས་འདུན་ལས་གནང་བའི་འཁྲུན་ཆོད་ཨང་༼༢༠༢༢-༡༤༽ སྤྱི་ཚེས་༢༡.༣.༢༠༢༢ ཅན་མ་དེ་ དྲང་བཤེར་རྣམ་དག་གི་སྒོ་ལས་ དབྱེ་བཤེར་མཛད་ཡོད་པའི་མངོན་གསལ་བྱུང་བར་བརྟེན་ འཕྲི་སྣོན་ནམ་འགྱུར་ལྡོག་མཛད་དགོཔ་མ་འཐོནམ་ལས་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༡༡༡ ཀ༽ པའི་དགོངས་དོན་ལྟར་ ཆ་གནས་ཧྲིལ་བུ་མཛད་དེ་ ཁྲིམས་དེབ་དེའི་དོན་ཚན་ ༢༧ པའི་དགོངས་དོན་ལྟར་ རང་འཇགས་བསྟར་སྤྱོད་མཛད་དགོས་པར་འཁྲུན་ཆོད་གྲུབ། 
༧.༢
གལ་སྲིད་ འཁྲུན་ཆོད་འདི་ལུ་ བློ་འདོད་མ་ཁེངས་ཚེ་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༩༦.༥ པ་དང་ ༡༠༩.༡ ག༽ པ་ལྟར་ ཚད་འཛིན་གྱི་དུས་ཡུན་ཞག་གྲངས་བཅུ་ཐམ་ནང་འཁོད་ མངོན་མཐོ་ཁྲིམས་ཀྱི་འདུན་སར་ མཐོ་གཏུགས་ཞུ་ནི་གི་གོ་སྐབས་གནང་སྟེ་འཁྲུན་ཆོད་གྲུབ།
བཀའ་རྒྱ།

ཁྲིམས་ཀྱི་འདུན་ས་ལས་ ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་༩༦ པའི་ནང་གསེས་ལྟར་བཀའ་གྲོས་རིམ་པར་མཛད་དེ་འཁྲུན་ཆོད་གནང་གྲུབ་པ་ལས་ ཕྱིན་ཆད་ད་ལས་ཕར་ གོང་གསལ་འཁྲུན་ཆོད་དེ་དང་འཁྲིལ་བའི་བཀའ་སྒྲུབ་མ་བཏུབ་པའི་རིམ་པ་རྩ་ཕན་སུ་ཞིག་གི་ཁོངས་ལས་འཐོན་རུང་ ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་༡༠༤/༡༠༧ པ་ལྟར་ ཁྱད་གསོད་ཀྱི་ཉེས་ཁྲིམས་སྨིན་ཆོག་པ་བཅས་ གནམ་ལོ་ཆུ་ཕོ་སྟག་ལོ་ ཟླ་གསུམ་པའི་ཚེས་བཅོ་བརྒྱད་ལུའམ་ སྤྱི་ཚེས་༡༨.༥.༢༠༢༢ ལུ་ དཔལ་ལྡན་འབྲུག་པའི་ཁྲིམས་ཀྱི་བཀའ་རྒྱ།

